
dansa, Tida saorang taoe, bahoea Tjoen Soei ada
moerid nummer satoe dari sinshe-koentauw Liauw Tjoe
Bing, kaloearan dari satoe midrasa koentauw aseli di
I iongkok. Tida Scorang taoe, bahoea iapoenja satoe
tiam. sadja telah bikin kakœh sa'antero toeboenja
saorang Madoera jang lagi mengamoek di deket
Bongkaran, Soerabaja, baroe ini.

Tjoen Soei sama sakali tida takoet berklai: ia
sabetoelnja slempang berklai, sebab kaloe ia ditahan
politie, kadoea sobat-prempoeannja bisa dapet boekan
sedikit ganggoean dari loearan.

Tetapi mengapatah Lie Tjoen Soei kaliatan saol.iholah ingin pegang monopolie pada nasibnja iapoenja
,.s"Dhat-sobat prempoean"? Dalem pergaoelan Tionghoa
term ,,sobat-prempoean" („vriendin" atawa „girl
friend") toch ada sänget langka ?

Lie Tjoen Soei sama sekali belon pikir aken tjintaken
pada Lucy atawa Lily Liang!

Lie berlakoe sakedar sebagi pendjaga. Ia lakoeken
itoe kawadjiban zonder diminta oleh siapapoen. Ia
berlakoe begitoe aneh dengen pendjaga'annja, hingga
gjah-bondanja itoe kadoewa gadis sendiri pikir Tjoen
Soei pasti menaro tjinta pada sala satoe gadisnja, bisa
djadi pada Lucy.

Sebaliknja Lucy kaliatan djato tjinta pada Tjoen
Soei: terlebi poela Lily, jang kaliatannja soeda djato
hati betoel-betoel. Tegesnja, itoe sepasang soedara
prampoean bereboet boeat Lie Tjoen Soei !

Kaloe bagi kita, itoe ada satoe kahormatan besar; —
tetapi mengapatah Lie Tjoen Soei boleh anggep itoe
hal setjara enteng sadja, saolah-olah ia tampik itoe
pertjintahan besar ?

